
етеді. Дінтану білімін игеру дүниетанымдық диалог жүргізу дағдыларын игеруге, 

адамдардың əртүрлі ойлармен қарым-қатынасында қарама-қайшылықтарды алдын алуға 

көмектеседі. Нəтижсінде, бұл азаматтық келісімге жəне тұлғааралық қатынастарды 

үйлестіруге, əртүрлі конфессиялық ағымдардың өкілдері арасында, сондай-ақ діни жəне діни 

емес дүниетаным өкілдері арасында төзімділік орнатуға ықпал етеді. 

Дінтану білімі, ағартушылық жастардың рухани қауіпсіздігін қалыптастырады жəне 

нығайтады, төзбеушілікке, фанатизмге, ксенофобияға, ұлтшылдыққа, экстремизмге қарсы 

иммунитетті дамытады, сектанттық, діни ықпалға тосқауыл болып табылады. Мектепте 

қалыптасқан рухани-дүниетанымдық толеранттылық оқушы жастарды ашықтық, 

демократия, тəуелсіздік, азаматтық, патриотизм рухында тəрбиелеуге ықпал етеді. 

Демократиялық қоғамда діни толеранттылықтың арқасында діни бостандық қамтамасыз 

етіліп, адам құқықтарына кепілдік беріледі. Діни төзімділік-бұл жастардың демократиялық 

құқықтық жəне саяси мəдениетін дамытудың қажетті шарты, алғышарты. 

Тəңір – түркілердің ең жоғарғы əрі жалғыз құдайы болатын.Ашық энциклопедиядағы 

деректерде Тəңіршілдік – дəстүрлі түркілік дүниетанымның бастауындағы діни 

сенім.Тəңіршілдік сенімнің Ұлы Тəңірісі – берік қандастық жүйеге негізделген түркі 

қоғамының Жаратушысы əрі Иесі. Ұлы Тəңірдің елі де, қағаны да, жері де киелі əрі қуатты 

деп танылған. Тəңіршілдік ұлттық психологияны, яғни ұлттың ділдік сипатын анықтайтын 

танымдық өлшем. 

Ибн Фадлан (Аббас халифатының елшісі) 10 ғасырдың басында оғыз еліне жасаған 

саяхатында «түріктердің қиын-қыстау кезеңде «Бір Тəңірі» деп, басын көкке қаратып 

мінəжат ететіндіктерін» айтқан [1]. 

Əр түрлі дін адамдарын пікірталасқа шақырған Мөңке ханның: "…Біз тек қана Бір 

Тəңірге құлшылық етеміз» деген ұстанымын еуропалық миссионер-саяхатшылар Марко 

Поло, Джованни Плано Карпини, Вильгельм Рубрук мəлімдеген. 

«Тəңір» ұғымы Шумер сына жазуларында, ғұндарда «зингир» (қазақта «зеңгір» сөзі бар) 

түрінде кездеседі. Ұлы Тəңірді «Көк, Ұлы, Нұр», т. б. сипаттаудың бəрі аспанды білдіреді.  

Сонау ескі түркілердің мəдениетіне айналып, діни санасына сіңген тəңіршілдік наным-

сенім феномені осы күнімізге əдет-ғұрыптармен салт дəстүр негізінде жетіп отыр. Бүгінде 

http://religions-congress.org/ru/news/novosti/1073
https://articlekz.com/article/magazine/104

қанатын кеңге жайып, шартарапқа тарала білген, бүкіл адамзат мойындап қастерлеген 

əлемдік діндермен тəңіршілдік наным-сенімін қаншалықты салыстыруға болады. 

Тəңіршілдік нанымы ислам, христиан, иудаизм діндері секілді жүйелі, бас-аяғы толық, 

адамзаттың мұқтаждықтарына толыққанды жауап бере алатын дін ретінде санай аламызба. 

Енді қандайда бір наным-сенімнің қалыптасқан жүйелі дін ретінде саналуы үшін негізгі 

факторларына тоқталайық. 

Бірінші фактор – Тəңір наным-сенімінде негізгі қасиетті кітаптарының болмауы. Діни 

мамандардың негізгі көзқарасы бойынша кез-келген діннің толыққанды дін немесе 

адамзаттың рухани қажетіне жарамды əлемдік дін ретінде мойындалуы үшін негізгі 

өлшемдері болуға тиіс. Сондай өлшемдердің бірі, діни қасиетті кітабы. Мысалға: Иудаизм 

дінінің қасиетті кітабы «Таурат» болып табылады. «Таурат» иудейлердің қасиетті кітабы 

ғана болмай, бұл діндегі негізгі үкімдер, діни рəсімдер жəне діни қағидаларда осы кітапқа 

негізделген. Өйткені бұл кітап иудей діні өкілдері арасында əлі-күнге дейін қолданыста. 

Иудей дінінің біздің заманымызға дейін сақталып, əлемдік діндер қатарында болуымен 

шектелмей, кең қолданыста болуының бірден-бір себебіде осы «Таурат» кітабы. Осы секілді 

Мəсіх діні яғни Христиан дінініңде басты кітаптарымен жазбалары бар. Христиандықтың 

негізгі кітаптары ескі өсиет яғни «Таурат» жəне жаңа өсиет «Евангелие» «Інжіл»-ден тұрады. 

Тарихтан белгілі иудей дінінің жалғасы іспеттес бұл дінніңде негізгі үкімдері, діни 

қағидалары мен құлшылықтарыда осы кітаптардан алынады. Қазіргі таңда жік-жікке 

бөлінген христиан бағыттарының барлығы дерлік осы «Інжіл» кітабына сүйене отырып 

шіркеулердегі діни рəсімдерін өткізіп, күнделікті өмірде қолдануымен қатар, адамды ақтық 

сапарға аттандырар сағаттада қолданыста болуымен ерекшеленеді. Бұдан бөлек əлемдік 

діндердің ең жасы ислам дінінде қасиетті кітап ретінде «Құранның» ықпалын айтатын 

болсақ барлық қағидалар мен діни ритуалдар осы кітаптан бастау алады. Ислам дініндегі 

«Құранның» бір ерекшелігі діннің қайнар көзі болуымен қатар, дінде бұлтартпас дəлел-дəйек 

болып табылады. Қанша уақыт өтседе «Құран» діндегі бүкіл құлшылықтарға негіз, тіпті 

исламдағы əрбір бағыт мейлі тура жолдағы, мейлі адасушы барлығы дерлік өз 

ұстанымдарының дəлел-дəйектерін осы кітаптан алады. Ислам дінінде «Құран» əрбір 

мұсылман үшін жадыларда сақталып, жүректерде қорғалып қана қоймай, өмірінің əрбір 

сəтіне мəн беретін қасиетті кітап [2, 9 б.]. Ал тəңірлік наным-сенімнің негізгі түсініктерімен 

рəсімдері болса ешқандай кітапқа негізделместен түркі елдерінің фольклорларында, мəдени 

санасында ғана сақталған. Осы себептенде көне тəңірлік наным-сенімі орнына жүйелі, 

ақылға сыйымды, адами өмір сүру үрдістеріне сай, өміршең ислам дінінің жайылғанын көре 

аламыз.  

Екінші фактор – Тəңір наным-сенімінде пайғамбарларының болмауы.  Дін атаулының 

барлығы күллі адамзатты бақытқа бастайтын функцияға ие. Осыған орай дінтанушылар мен 

əлеуметтанушылар көзқарастары бойынша əлемдік дін деп танылған ірі діндердің 

əрқайсысының негізгі кітабы жəне жеткізуші пайғамбары бар. Əлемдік діндердің 

барлығында дерлік ол діннің негізін қалаушы лидер, пайғамбар немесе сол діндегі негізгі 

принциптармен заңнамаларды, өмір сүру қағидаттарын, діни рəсімдерін жеткізуші тұлғаның 

бары белгілі. Мысалы ислам дінінде Аллаға сенім яғни иман принциптарының төртіншісі – 

Алла тағала тарапынан жіберілген пайғамбарларға иман ету. Пайғамбар – парсы тілінде 

«хабаршы» ұғымды білдіреді. Құран тілімен айтқанда, пайғамбарларды «расул» (елші), 

«нəби» (хабаршы) деп атайды [3, 238 б.]. Демек пайғамбар Ұлы жаратушы Алламен пенде 

арасындағы елші, хабаршы. Ислам дінінде пайғамбармен Алланың арасы «уахи» арқылы 

тіпті періштелер арқылы байланыс құрған. Осы байланыс арқылы жиырма үш жылда жүйелі, 

ақылға қонымды дін пайда болды.  

Ал тəңірлік наным-сенім түсінігінде бұл сенімді жүйелі түрде халыққа жеткізуші 

пайғамбар сияқты тұлға болмаған. Бұл наным-сенімдегі біз білетін бақсы, шаман сияқты 

тұлғалары болсада, оларды əлемдік діндегі пайғамбарлармен салыстыра алмаймыз. Өйткені 

шаман, бақсы ұғымдары тəңірлік наным-сенім бойынша тəңірмен байланысына қарағанда 

жын-шайтанмен байланыс құра отырып, бұл нанымның негізгі рəсімдерін ғана іске асырған. 

Яғни оларда «уахи» секілді тікелей құдаймен қарым-қатынас болмаған оған дəлел ретінде 

Құран сияқты қасиетті жүйелі түрде жазылып, адами өмір сүру үрдісіне сай жазбалардың 

болмауы, сонымен қатар пайғамбарлар бүкіл адамзатқа өмірдің əрбір сатысында үлгі-өнеге 

бола білсе, шаман бақсыларды пайғамбарлармен бірге қоюдың өзі əбестік болары белгілі.  

Үшінші фактор – Тəңірлік нанымындағы діни ритуалдарының əр түрлі діннің 

элементтерінен құралуы. Барлық зерттеушілер жəне қазіргі тəңіршілдердің өздеріде тəңірлік 

наным-сенімінің қасиетті жазбалары жоқ екенін, бұл сенім негізі ауызша эпикалық мəдени 

əдет-ғұрыптар жиынтығы негізінде жеткенін мойындайды. Тəңірлік наным-сенімдегі «Көк 

тəңірі» ұғымы жалғыз жаратушы, жалғыз құдай түсінігімен қатар пантеистикалық мəнге де 

ие [4, 2 т]. Яғни пантеистикалық ұғым дегеніміз əлем мен құдай бір немесе тығыз 

байланысқа ие деген діни-философиялық түсінік. Жаратушы бір құдіретті күшпен əлемнің 

тығыз байланысы мен бірлігі. Бұл ұғым даосизм сеніміндегі ең ұлы құдірет «Дао» жəне 

индуизм сеніміндегі «Брахман» сияқты космологиялық ұғымдармен сəйкес деуге болады. 

Тəңірлік наным-сенімін толыққанды монотеистік сенім деп айта алмаймыз. Өйткені ескі 

түркі руна жазуларында жер бетіндегі «Тəңірдің» бірнеше көріністері бар екені белгілі. 

Тəңірлік нанымдағы «Ұмай» ұғымы жер бетіндегі «Тəңір» көрінісімен қатар жер бетіндегі 

жаратылыстар анасы, ал мүйізді «Ерлік» ұғымы болса жер асты киесі делініп қасиет 

тұтылған. Сонымен қатар ежелгі түркілерде «Йер-Суб» (жер-су), «От-ана» (от), «Қояш» 

(күн), «Ай», жұлдыз, жел, бұлт, найзағай деген секілді түсініктер қасиетті болып есептелген. 

Тіпті Моңғолдар 99 түрлі «Тəңірлік» құдайларға сенген. Демек Тəңірлік наным-сенімі 

монотеистік түсінікке ие болуымен қатар космологиялық, пантеистік сенімдердегідей өз 

пантеоны бар наным-сенім жүйесі деуге негіз бар [5, 71 б.]. 

Тəңірлік наным-сенімінің негізгі діни ритуалдарына назара аударатын болсақ. «От-ана» 

ұғымы тəңірлік сенімнің негізгі  түсініктернен. Ежелгі Тəңірлік наным сенімінде отты кие 

тұту оны қасиетті санау, отпен аластау, отқа май құю секілді рəсімдер болған. Бұл отқа 

табынушы парсы халықтарының зороастризм діни рəсімдерінен саналады. Ескі түркілерге 

ежелгі парсылардың отқа табынушы зороастризм сенімінің əсерінен болуы да мүмкін. 

Құрбан шалып жаңбыр тілеу. Ескі наным бойынша түркілер сиқырмен жын шақырып, 

жаңбыр жауғызатын жəне дауыл соқтыратын болған. Бұл тəсілдерді пайдаланып жүрген 

түркілер əлі бар. Неотəңіршілдердің бірқатар ритуалдарына келетін болсақ олардағы жерлеу 

тəсілі исламнан алынған көптеген элементтерден тұрады. Мысалы: исламдағы жəне өзгеде 

илəһи діндердегі «Əмин» сөзін тəңіршілдер «Өмін» деп бұрмалаулары, ислам дінінде 

мəйіттің жерлеу рəсімінде қазақша құран бағыштап, дұға оқу процесстерін иемденулері, 

исламдағы мəйітті кебіндеу үлгісін алып «Ақтық» деп атаулары,  сонымен қатар исламдық 

ұғым сөздерін «Азанды» «Наза» деп, «Рух-Əруəх» сөзін «Əруақ» деп, исламдағы ақыреттік 

ұғымдарды «Парыз», «Жаназа», «Жəннəт-тозақ», «Күнə» сияқты ислами ұғымдарды 

өздерінің сенімдерінен санайды [6, 242-292 бб.]. Жерлеу рəсімдерінің өзі ислами ұғым 

«Жаназа» сөзімен аталып, құранды қазақша бағыштаулары, тіпті ислам дініндегідей мəйітті 

оң жағымен жатқызу сияқты ислам дінінің көптеген діни ұғым элементтерінен тұратын 

Тəңірлік наным-сенімін əлемдік діндермен салыстыра алмаймыз. 

Қорытындылай айтқанда тəңірлік наным-сенімі көне түркі халықтарында қалыптасқан, 

өзіндік əлемді түсіну көзқарастары бар, жоғары күштерге сенетін космологиялық этномəдени 

культ болып саналады. Əлемдік діндермен салыстыра келе тəңірлік нанымы толыққанды дін 

ретінде санала алмайтынын, тəңірлік байырғы түркі халықтарының ұстанымы жəне 

этномəдени культтік санасы немесе сенімі ғана екенін көре аламыз. Оған дəлел ретінде тарих 

сахнасында бұл наным-сенімді толыққанды, жүйелі адамзат өмір сүру дағдысына сай ислам 

діні ығыстырып əкеткенін де айта кету керек.  

Қазақ мəдениетінің негізінде адам болмысының көне практикаларының бірі — 

көшпенділік жəне адамзаттың алғашқы монотеистік діни наным-сенімдерінің бірі – 

Тəңіршілдік, немесе Тəңірлік (француз зерттеушісі Жан Пол Ру енгізген термин) жатыр. 

Тəңірлік сенімі ғасырлар бойы түркі халықтарының ежелгі нанымы болуымен қатар олардың 

санасымен мəдениетіне сіңген салт дəстүріне айналып отыр. Дегенмен қазіргі уақытта қазақ 

халқының өзінде толыққанды тəңірлік нанымы кездеспегенімен бұл сенімнің қалдықтарын 

көріп жатамыз. Тəңіршілдік наным-сенім ретінде, рухани дəстүр ретінде жəне ашық 

дүниетанымдық бағыт ретінде мəдениетке, демек қазақтардың тілі мен діліне қатты əсер етті. 

Бұл мақалада Қазақ мəдениетінің концептосферасын қалыптастыруға жəне жалпы қазақ 

салт-дəстүрімен, мəдени санасына тəңіршілдік нанымының əсерін көрсету міндеті қойылған. 

Тəңіршілдік дін ретіндегі мəртебесі жəне «Тəңірі» терминінің этимологиясының өзі осы 

күнге дейін даулы болып келеді. Осыған қарамастан, кейбір зерттеушілер тəңіршілдік – 

онтологиялық тұрғыда (бір Құдай туралы ілім), космологиялық тұрғыда (өзара қарым-

қатынас мүмкіндігі бар үш əлемнің тұжырымдамасы), мифологиялық жəне демонологиялық 

тұрғыда (ата-баба рухтарын табиғат рухтарынан ажырату) XII-XIII ғасырларға дейін 

аяқталған тұжырымдама түрінде қабылданған дін деген қорытындыға келді. [1, б. 8]. Біз 

оларға да қосыламыз. Бастапқыда тəңіршілдік (немесе тəңірлік) ежелгі космологиялық 

идеялар мен мифологиялық идеялардың жиынтығы сияқты дін емес екені түсінікті. Неміс 

ғалымы Г. Дерфердің пікірінше, діни тұжырымдама ретінде тəңіршілдік кейінірек 

қалыптасады, ол өз дамуында тотемизм мен шаманизм ұғымдарынан монотеизм идеясына 

ауысады. 

Жоғарыда айтылғандай, Тəңіршілдік ұғымның мəнін түсінуде, «Тəңір» ұғымының өзін 

түсінуіндегідей, ғалымдар арасында келісім əлі қалыптаспаған. Тəңір сөзін алып қарайтын 

болсақ хуннулық яғни ғұндық Ченлимен жақындасады, Қытай Тяньімен, шумер Дингирімен 

кеңірек параллельдер бар. Жоғарыда аталған барлық сөздер «Аспан» [2, б. 500]деп 

аударылған деп айту керек. «Тəңірі» сөзі «Дингир» деп аударылған түрде Аспан мен 

жоғарғы Құдайдың шумер атауында да кездеседі, бұл «Тəңірі» терминінің ежелгі дəуірін 

көрсетеді. Тұжырымдаманың өзі семантикалық аудармаға жатады жəне бірнеше жақын 

мағынаға ие. «Тенгри» (Алтай тілдерінде «тенгри», «тенгери» деп аталса; түркі жəне қазақ 

тілдерінде «тəңірі»; хакас тілінде «тигир», «тер»; Чуваш тілінде «тура»; якуттарда «тангара»; 

балкаро-карачаевскийде «тейри»; құмықша «тенгири», «тенгир» сияқты ұқсас аталған) бұл 

сөздің негізгі мағынасы аспанды да білдіруі мүмкін, əлемнің көрінетін бөлігі жəне Құдай, 

Құдай жəне Лорд, мырза, қожайын дегенде мағынада қолданылған болуы мүмкін [3].  Бірақ 

бұл сөздің нақты жарамды этимологиялық мағынасы əлі де шешілмеген. 

В. Гумбольдт былай деп жазды: «Тілді үйрену түпкі мақсатты қамтымайды, бірақ 

барлық басқа салалармен бірге адамзаттың өзін-өзі танудың ең жоғары жəне жалпы 

